
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	03.04.2023թ.

	
	N 01/9-1/6030-2023

	««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է Լաչինի միջանցքի փակ լինելու հետևանքով ՀՀ-ում գտնվող Լեռնային Ղարաբաղի քաղաքացիներին հյուրընկալող հյուրանոցների 20.02.2023-20.03.2023թթ. ժամանակահատվածում կատարված ծախսերը փոխհատուցելու համար ՀՀ կառավարության պահուստային ֆոնդից հատկացնել 64.9 մլն դրամ (Երևանի քաղաքապետարանին՝ 10.4 մլն դրամ, Սյունիքի մարզպետարանին՝ 54.5 մլն դրամ), հայտնում ենք հետևյալը.
Այդ նպատակով ՀՀ կառավարության 12.01.2023թ. N 58-Ն որոշմամբ հատկացվել է 114.85 մլն դրամ, 26.01.2023թ. N 115-Ն որոշմամբ՝ 98.5 մլն դրամ և 23.02.2023թ. N 240-Ն որոշմամբ՝ 97.5 մլն դրամ: Այս հատկացումների շրջանակներում բազմիցս առաջարկվել է հետագայում աջակցության տրամադրման անհրաժեշտության դեպքում հարցին անդրադառնալ համապատասխան մեխանիզմների մշակման պարագայում։ Մասնավորապես առաջարկվել է խնդրի ձգձգման պարագայում, փոխհատուցումների տրամադրման համար մշակել հյուրանոցների և շահառուների ընտրության, ինչպես նաև ծախսերի գնահատման հստակ չափորոշիչներ, որոնց կապակցությամբ Նախագծում անդրադարձ չկա:
Ելնելով վերոգրյալից, առաջարկում ենք Նախագծի քննարկմանն անդրադառնալ վերը նշված մեխանիզմների և չափորոշիչների առկայության պարագայում: Միաժամանակ մեր պատրաստակամությունն ենք հայտնում վերոհիշյալ մեխանիզմների շուրջ նախարարության աշխատակիցների հետ քննարկումներ իրականացնելու համար: 










Հարկ է նշել նաև, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության համապատասխան որոշումներով և որոշումների նախագծերով, իսկ Նախագծի ընդունումը կհանգեցնի «ՀՀ 2023 թվականի պետական բյուջեի մասին» ՀՀ օրենքով նախատեսված «ՀՀ կառավարության պահուստային ֆոնդ» ծախսային ծրագրի գծով 1-ին եռամսյակի ճշտված չափաքանակի գերազանցմանը, ուստի առաջարկում ենք քննարկել ՀՀ տարածքային կառավարման և ենթակառուցվածքների նախարարության ընդհանուր հատկացումների շրջանակներում ֆինանսավորումն իրականացնելու հնարավորությունը:
	














 Ներկայացվում է պարզաբանում։
ՀՀ աշխատանքի և սոցիալական հարցերի նախարարության կողմից մշակվել և շրջանառության մեջ է դրվել «2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի քաղաքացիներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցության տրամադրման կարգը հաստատելու մասին» ՀՀ կառավարության որոշման նախագիծը, համաձայն որի 2023 թվականի հունիսի 1-ից սկսած կփոխհատուցվեն 2022թ. դեկտեմբերի 12-ից Լաչինի միջանցքի արգելափակման հետևանքով ՀՀ-ում գտնվող Լեռնային Ղարաբաղի քաղաքացիներին ժամանակավորապես հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի կատարած ծախսերը։ Աջակցությունը տրամադրվելու է հունիս ամսից նոյեմբեր ամիսը ներառյալ։
[bookmark: _GoBack]Հաշվի առնելով վերոգրյալը՝ անհրաժեշտություն է առաջացել փոխհատուցել փետրվարի 20-ից մինչև մայիսի 31-ը ներառյալ Լաչինի միջանցքի արգելափակման հետևանքով ՀՀ-ում Լեռնային Ղարաբաղի քաղաքացիներին կացություն տրամադրած կազմակերպություններին հյուրանոցային ծառայությունների դիմաց կատարած ծախսերը։

Չի ընդունվել:
ՀՀ 2023 թվականի պետական բյուջեով ՀՀ տարածքային կառավարման և ենթակառուցվածքների նախարարությանը հատկացված գումարները նախատեսված են կոնկրետ ծրագրերի և միջոցառումների համար։


	2. Վարչապետի աշխատակազմ
	20.04.2023թ.

	
	N 02/16.4/13486-2023

	Ներկայացված նախագծի 2-րդ կետով նախատեսվում է, որ որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի փետրվարի 20-ից փաստացի ծագած հարաբերությունների վրա, այսինքն որոշմանը տալիս ենք հետադարձ ուժ: Սակայն նկատի ունենալով, որ որոշման 1-ին կետով նախատեսվում է «ՀՀ 2023 թվականի պետական բյուջեի մասին» ՀՀ օրենքում կատարել վերաբաշխում և փոփոխություններ, ՀՀ կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ և գումար հատկացնել ՀՀ տարածքային կառավարման և ենթակառուցվածքների նախարարությանը, գտնում ենք, որ որոշմանը հետադարձ ուժ տալու դրույթի անհրաժեշտությունը հիմնավորված չէ:
	Չի ընդունվել։
2022թ. դեկտեմբերի 12-ից Լաչինի միջանցքի արգելափակման հետևանքով Հայաստանի Հնարապետությունում գտնվող Լեռնային Ղարաբաղի քաղաքացիների կացությունն ապահովող կազմակերպություններին հյուրանոցային ծառայությունների դիմաց կատարած ծախսերը փոխհատուցելու նպատակով ՀՀ կառավարության կողմից փուլ առ փուլ հատկացվել են ֆինանսական միջոցներ, մասնավորապես՝ ՀՀ կառավարության 12.01.2023թ. N58-Ն որոշմամբ հատկացվել է 114 850.9 հազ. դրամ, 26.01.2023թ. N 115-Ն որոշմամբ՝ 98 490.5 հազ. դրամ և 23.02.2023թ. N 240-Ն որոշմամբ՝ 97 460.5 հազ. դրամ։ Հաշվի առնելով, որ նշված բոլոր որոշումները պարունակում են հետադարձ ուժի մասին դրույթներ, որը նաև ցույց է տալիս ժամանակահատվածը, որի համար հատկացվել են ֆինանսական միջոցները՝ 2-րդ կետի առկայությունը գտնում ենք նպատակահարմար։



